
ՀՀ կառավարության որոշման նախագծի վերաբերյալ
ՀՀ ՏԿԵՆ պետական գույքի կառավարման կոմիտե (այսուհետ՝ Կոմիտե) է դիմել ՀՀ գլխավոր դատախազը՝ տեղեկացնելով, որ 2023 թվականի ընթացքում ՀՀ գլխավոր դատախազության ապօրինի ծագում ունեցող գույքի բռնագանձման գործերով իրականացվող ուսումնասիություններով շահագրգիռ անձանց միջև կնքվել է թվով 4 հաշտության համաձայնություն, որոնցով ՀՀ սեփականությանն է փոխանցվել թվով 6 միավոր անշարժ և 1 միավոր շարժական գույք՝ տրամադրելով նշված գույքերից Հայաստանի Հանրապետության սեփականության իրավունքով արդեն իսկ գրանցված գույքերի ցանկը և առաջարկել հիմք ընդունելով «Կառավարչական իրավահարաբերությունների կարգավորման մասին» ՀՀ օրենքի 5‑րդ հոդվածի կարգավորումները՝ դրանք ամրացնել Կոմիտեին։
[bookmark: _GoBack]Վերոնշյալի համար հիմք են հանդիսացել ՀՀ հակակոռուպցիոն դատարանի 31.08.2023թ. թիվ ՀԿԴ/0066/02/23 և ՀԿԴ/0158/02/23 վճիռները։ 
Ներկայացված նախագծով առաջարկվում է արդեն իսկ  պետական սեփականություն հանդիսացող թվով 4 անվանում անշարժ և 1 անվանում շարժական գույքն ամրացնել Կոմիտեին։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Առաջարկվող նախագծի ընդունման արդյունքում հնարավորություն կստեղծվի պետական սեփականություն հանդիսացող գույքն ամրացնել Կոմիտեին և հետագայում քննարկել դրանց տնօրինման հարցը, ուստի Նախագծի ընդունումը բխում է ՀՀ կառավարության 2021-2026թթ. ծրագրի պահանջներից։
«Գույք ամրացնելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի։
